
Ambasadori kroat nga Pogradeci: Protestat jané
e drejté e qytetaréve, geveria duhet té dégjojé
mesazhin e tyre! Kramaric: Brezi i ri mund t’i
japé fund tranzicionit

Nga Pogradeci, ambasadori i Kroacisé né Shqipéri, Zlatko Kramaric, deklaroi se gytetarét shqiptaré duhet té
kené liriné té& shprehin nevojat dhe shgetésimet e tyre. Duke iu referuar protestave né vend, ai tha se ato
pérbéjné njé mesazh politik pér gevering, e cila duhet ta dégjojé dhe ta marré né konsideraté até.

Kramari¢ ndodhet né Pogradec pér njé projekt t& organizuar nga Ambasada e Kroacisé né bashk&punim me
Késhillin e Studentéve t& Shqipérisé. Nisma synon & pércjellé pérvojén kroate mbi hapat e ndérmarré pérpara
anétarésimit né Bashkimin Europian, si dhe té pérgatisé brezin e ri pér kété proces.

Ambasadori u shpreh se protestat pasqyrojné ndjeshmériné e gytetaréve ndaj ¢éshtjeve té tilla si ekologjia,
geverisja dhe ményra se si funksionojné institucionet. “Protesta €shté njé e drejté e qytetaréve. Aty nuk éshté
diskutimi kané apo nuk kané té drejté, por qytetarét duhet t& jené té liré t& shprehin nevojat dhe déshirat e tyre.
Ky éshté njé mesazh pér geveriné. Cdo geveri duhet t& marré mesazhin gé i shkon né aspektin politik”, tha ai.

Duke folur pér reformat gé i nevojiten Shqipérisé, Kramaric theksoi se ato nuk duhet t& konsiderohen vetém si
kérkesa té Brukselit, por si procese qé u shérbejné drejtpérdrejt qytetaréve. “Reformat nuk duhet té shikohen si
tip gjobash, pra nuk duhet té shikohen si¢ e kérkon Brukseli dhe duhet béré, sepse mbi té gjitha jané gytetarét qé
jetojné né kété vend”, u shpreh ambasadori.

Sipas tij, zbatimi i reformave mund té kérkojé kompromise dhe marréveshje, ndérsa ligjet duhet té jené
gjithépérfshirése dhe t& mos zbatohen né ményré té diferencuar. “Ligji nuk duhet t& bé&het selektiv vetém pér njé
pjesé té qytetaréve. Eshté fjala qé pér diké lejohet dhe pér diké nuk lejohet”, deklaroi Kramarig, duke shtuar se
ndryshimet e lidhura me integrimin né BE duhet t€ sjellin pérfitime pér qytetarét shqiptaré.

Ambasadori vlerésoi gjithashtu té rinjté shqgiptaré, té cilét i cilésoi té arsimuar dhe té gatshém pér té marré
pérgjegjési né ekonomi e politiké. Ai tha se gjenerata e re mund t'i japé fund tranzicionit shgiptar. “Qé&llimi nuk
éshté té& bé&jmé rolin e pedagogut, por t& shpérndajmé eksperiencén toné né kété proces”, tha Kramarig, duke
nénvizuar se né Shqipéri ekziston njé mbéshtetje shume e larté pér integrimin europian.

| pyetur pér gjygin ndaj drejtuesve t& UCK-sé né Hagé, Kramaric kujtoi se ka shérbyer si ambasadori i paré i
Kroacisé né Kosové pas shpalljes sé pavarésisé sé saj, kur Hashim Thagi ishte kryeministér. “Jam njohur me té.
Mund té themi gé vendimi i gjykatés duhet t& pranohet edhe pse mund té jeté i dhimbshé&m. Pra duhet t& shohim
té dyja anét. Nga njéra ané céshtja Thaci dhe nga ana tjetér céshtja e Kosovés”, tha ai.

Kramarig vierésoi se njé dénim i Hashim Thagit nuk do té ishte pozitiv pér imazhin e Kosovés si shtet, por theksoi
se, pavarésisht vendimit, pérgjegjésia pér t& nuk i pérket Kosovés si shtet. “Shpresoj gé procesi mos keté gené
politik, por i drejté”, pérfundoi ambasadori.

